
“Gangjvah mbouj suenqsoq, cungj mbouj haw;j

vunz ndeindei gvaq ne.” Sunh Cang damz dwk, youq
ndaw lajroq byaij bae byaij dauq. Gyoengq hagseng
cungj caemx gvaq henz conghcueng daeuj yawj
yiednauh. Mwz Gojgoj cam: “Mwngz rox de ndoj
youq gyawz Iwi?” Sunh Cang naeuz: “Lienz mwngz
cungj mbouj rox, gou baelawz rox? De youh mbouj
dwg bouxyoux gou.”

“Yaeuh gou?”

“Yaeuh mwngz dwg duzma.”

Gyoengq hagseng cungj riuhaha. Caenhmiz
fajnaj Sunh Cang ndaemndatndat, yiemzsuk youh
nyinhcaen, yawj hwnjbae mbouj lumj dwg yaeuh
vunz. “Caeux couh rox aen heiqgiuz yaek dek,
guhmaz lij boq baenzlai rumz?” Mwz Gojgoj
saetmuengh raixcaix, sawqmwh de benz hwnj
lanzganh, gyaeuj coh baihlaj diuq roengzbae, Sunh
Cang baez yax ngamq gaem dawz genbuh. Goengq
hagseng cungj buet ok gyausiz, ndwn youq henz
lanzganh yawj baihlaj. Mwz Gojgoj bamz youq gwnz
diegnywj gaenq mbouj doengh lo, lumjbaenz cungj
mbouj diemheiq liux. Sunh Cang daj gwnz lae cung
roengzdaeuj, henhoh yienhciengz, caemhcaiq bued
gaepgouq dienhvah yihyen. Cib haj faencung le,
cigoughoh couh hai daengz suenhag. Ram Mwz
Gojgoj hwnj ci le, Sunh Cang gaenriengz ndonj
hwnjbae.

Aenvih mbaqgvaz bungz dieg gonq, Mwz Gojgoj
lij diemheiq, gujsuenq ndok mbaqgvaz gaenq gyad
roxnaeuz soiq lo, canghyw yungh baenz cib geij
diemjcung cij sawj gijde hoizfuk gvaqdaeuj,
caemhcaiq youq mbaqgvaz bau siggau. Mwz Gojgoj
youq gwnz mbonq “seiq mbouj”: Mbouj gwn mbouj
ndoet mbouj gangjvah, gyahwnj mbouj dingz lae
raemxda. Aenvih raemxda mbouj dingz mbouj
duenh, sujbaq vuenh mbaw youh mbaw. Sunh Cang
naeuz: “Caiq baenzneix daej roengzbae, raemxda
couh youq gwnz mbongq did ngaz lo.”

Aensieg ndaw fwngz Siujlingz  daek rim
raemxdang gaeq, baez yaengx daengz henz bak Mwz
Gojgoj, Mwz Gojgoj sikhaek gaet heuj haep bak,
mbouj hawj ndik raemxdang he laecuh haeuj ndaw
bak bae. Raemxdang caeuq raemxda doxgyaux lae
daengz gwnz hoz, Siujlingz yungh gaenceij bang Mwz
Gojgoj uet hoz, naeuz: “Dahhuk, couh suenq caen
huk lo, mwngz hix mbouj wnggai vih bouxyaeuh bae
huk. De cungj mbouj leixlangh mwngz lo, mwngz
youhcaiq boiz de diuzmingh dem, mbouj dij law.
Mwngz youh mbouj dwg de ciengx hung, guhmaz aeu
diuzmingh hawj de? Aeu diuzmingh hawj bouxvunz
insik mwngz haenx, cij dij ne. De mbouj insik
mwngz, mwngz dai bae hix lumj duzmoed he dai nei,
de lienz naengda cungj mbouj diuq saek yaep.”

“Hoeng:+++-+ De dapwngq aeu gou.” Mwz Gojgoj

gangj cungj mbouj baenz sing.

Sunh Cang ciepdwk naeuz: “Dapwngq couh
baenz bw? Seiziq, daxmeh dapwngq ciengxlwenx
caeuq gou caemhyouq, hoeng bi’ gvaq, de dai lo.
Mwngz gangj gou dwg mbouj dwg hix bae diuq
laeuz?”

“Mwngz mbouj diuq dwg mwngz mbouj ndiep
de.”

Sunh Cang lumj ngaiz raemxsaw gaz hoz nei,
buek de naeuz: “Mwngz yied gyaez de, couh yied
mboujndaej dai.”

“Vihmaz?”

“Aenvih mwngz dai le, de couh siengsim.”

“Danghnaeuz de rox siengsim, couh mbouj ndoj
gou lo.”

“Ndigah-++-+- De mbouj gyaez mwngz.”

Mwz Gojgoj daej lo. Neix dwg de diuq laeuz le
daej baeznduj.

Siujlingz naeuz gaej daej lo, ndangdaej vaih
bae mbouj ndei. Sunh Cang nyaenj aen naengbak
Siujlingz mbouj hawj de gangj. Siujlingz mbouj
oksing, mbouj dingz dwk ndenq gaenceij hawj Mwz
Gojgoj, heuh de daej gaeuq bae. Yawjraen daengx
dieg cungj dwg gaenceij, raemxda Siujlingz hix
nyoengx okdaeuj lo. Baenzneix, song fwngz de cungj
nyaengq liux, fwngz he ndenq gaenceij hawj Mwz
Gojgoj, fwngz he swhgeij uet raemxda. Mbouj rox
dwg sim’in Mwz Gojgoj, roxnaeuz dwg siengj daengz
gij saeh siengsim doenghbaez, de beij Mwz Gojgoj lij
daej ndaej ak, lumjbaenz daengx seiqgyaiq de ceiq
hojlienz lo. Song mehmbwk boux raen boux daej.
Sunh Cang naeuz: “Ndaej lo, sou caiq daej gou hix
daej lo.”

Mwz Gojgoj daejsaekwk, naeuz “Gou mbouj
cingznyienz nien bouxlix he, duzma caeuq duzmaet
caemh dai ndei gvaq.”

Sunh Cang naeuz: “Mwngz gaenq dai baez he
gvaq, mwngz rox vihmaz dai mbouj baenz lwi?”

“Laeuz+++-+ Laeuz daemq lai------ ”

“Mbouj dwg, dwg goengmbwn mbouj aeu
mwngz.”

“Danghnaeuz miz goengmbwn, de couh wnggai
ra Sizyouz dauq hawj gou.”

Siujlingz naeuz: “Danghnaeuz mwngz mbouj
siengj dai, dou itdingh ra raen Sizyouz.”

Mwz Gojgoj mbouj daejsaekwk lo, lumj raen
bouxgouqmingh nei yawj Siujlingz caeuq Sunh Cang.
De naeuz:“Sou caen bang gou bae ra de?”

Sunh Cang naeuz: “De youh mbouj dwg fwi,
mbin gvaq gyawz bae ndaej?”

Mwz Gojgoj naeuz: “Danghnaeuz ra raen de, gou
couh mbouj dai.”

Sunh Cang naeuz:“Saenq dou, lix roengzbae.”

Mwz Gojgoj uet raemxda, naeuz: “Docih!” De
dauqdaej rox gangj “docih” lo.

Sunh Cang ra daengz Gencwng Lu 23 hauh 6
doengh 503 fuengz. De nyaenj lingzdou, lingzdou
mbouj yiengj. Ranznden naeuz aen fuengz neix
baenz buenq ndwen mboujmiz vunz youq lo.
Ranzcawj naeuz co aen fuengz neix mbouj dwg singq
Cwng, dwg bouxwnq co hawj de youq. Sunh Cang
mbouj de yawj mbaw
baengzgaw( sou ngaenz le de cij saenq.

Lij miz diuzroen dem, boux gingjcaz singq

saenq, ranzcawj hawj

Ciengj ngoenz haenx buenx Cwng Sizyouz daeuj ra
de haenx. Gingjcaz naeuz ngoenz haenx dwg gouq
vunz, mbouj dwg diucaz Cwng Sizyouz. Sunh Cang
naeuz: “Seizneix ra raen Cwng Sizyouz cijndaej gouq
diuzmingh Mwz Gojgoj.” Ciengj gingjcaz youq gwnz
muengx cimh, fatyienh mbaw swnhfwnewng Cwng
Sizyouz guh gyaj, couh dwg gangj dou rox bouxvunz
haenx mbouj heuh Cwng Sizyouz. Ciengj gingjcaz
naeuz: “Ra raen ndaek neix, beij hawj mwngz dang
yaucangj lij nanz bw.” (5)



